
Dumonda da la fracziun da la PS concernent la politica da dazis da I'administraziun Trump
(emprim sutsegnader Horrer)

Il cumenzament d'avrigl 2025 ha I'administraziun Trump declera al mund, ed uschia natiralmain er a la Svizra, la guerra da
commerzi. Per la Svizra ha l'administraziun Trump annunzia dazis da 31 pertschient, per alura sistir quels per 90 dis. Per la
Svizra vala actualmain (ultra dals dazis existents) in dazi supplementar pauschal da 10 pertschient.

La politica commerziala erratica da I'administraziun Trump lascha shassar ils curs a las bursas e chaschuna donns considerabels
per I'economia reala. Uschia ha I'Organisaziun mundiala da commerzi (WTO) curregi vers engiu la prognosa per il commerzi
mundial 2025, ed er il Fond monetar internaziunal (FMI) ha curregi vers engiu la prognosa da la creschientscha globala.

Il vi e na da I'administraziun Trump en la politica da dazis para mo a I'emprima egliada malpondera. Fitg plausibla é la tesa, che
I'administraziun Trump veglia reglar da nov il commerzi mundial. Cun dazis arbitrars duain vegnir subordinads partenaris
commerzials. Mo tgi che fa concessiuns e garantescha loialitad, dastga sperar sin bainvulientscha. Uschia duai l'urden economic
global vegnir regla da nov —tut tenor il dretg dal pli ferm.

Per la Svizra n'ési nagina opziun da navigar tranter ils blocs, perquai che la Svizra suverana daventass uschia il termagl da la
nova politica da las pussanzas grondas. s ultims svilups mussan la necessitad d'avair relaziuns stabilas cun I'Uniun europeica
(UE). La segirezza ed il bainstar da la Svizra pon vegnir segirads mo en stretga cooperaziun cun noss partenaris europeics (e
cun ulteriurs stadis democratics).

Las sutsegnadras ed ils sutsegnaders supplitgeschan la Regenza da respunder las suandantas dumondas:

1. Co valitescha la Regenza las consequenzas da la politica da dazis da I'administraziun Trump per I'economia d'export dal
Grischun?

2. Esi eventualmain pussaivel da far indicaziuns / stimaziuns quantitativas davart las consequenzas?

3. Tge branschas da I'economia d'export dal Grischun én spezialmain pertutgadas?

4. E er la Regenza da l'avis ch'in «gea» a las Bilateralas 111 saja daventa anc pli urgent en vista a questa nova situaziun da
partenza? Sche gea: Vegn la Regenza grischuna a s'engaschar per in «gea» a las Bilateralas 111?

